
పరమయోగివిలాసము.












తరగమొత్తంబులఁ దలగించువళులు 

సురుచిరావర్తంబు సుడికొల్పునాభి 

గురుచక్రములఁ దిరుగుడుపెట్టుపిఱుఁదు 

నరఁటుల పొరపొచ్చ మాడునూరువులు 

గొనకొని మెఱుఁగులు కొలుపుజానువులు 

దొనలశూరుల వెన్నుద్రోయులేఁదొడలు 

తరలించుతాఁబేళ్ళఁ దలచూపనీని 

చరణము ల్గలిగిన జగదేకమాతఁ 

దనకూర్మికూఁతు నత్తఱి మాధవునకు 

ననుపమలగ్నంబునందుఁ గైసేసి 

సురగురుఁ డరుదేఱ సురరాజు, రాజుఁ 

దెరబట్టి రంత నాదేవేంద్రమంత్రి 

సుముహూర్త మొసఁగ నాసుమకోమలాంగిఁ 

గమలాక్షునకుఁ జేరకాంతుఁ డర్పించె 

నపుడు వధూవరు లాననాబ్జముల 

నపరిమితోత్సాహ మడర వీక్షించి 

సగుడ జీరకము మస్తములఁ దోడ్తోన 

నిగురొత్తువేడ్కల నిడి రొప్పుమిగుల 

రాయంచపై నెక్కు రాకేందువదన 

యాయంచ నారదుం డలరంగ వీణ

